
“MULIANYA UMAT DENGAN ADAB”.1 

 

َ  ا  لَِلّه َمحدُ  حۡسَنُُۚ    :لحقَائلَ الْح
َ
أ هََِ  ٱلهتَِ  ح  يَقُولوُا ل عَبََادَي  إنَِّ وَقُل 

ا بيِنّٗ ا مُّ نِ عَدُو ّٗ نَ كَانَ لِلِۡۡنسََٰ
نَ ينَزَغُ بيَۡنهَُمۡۚۡ إنَِّ ٱلشَّيۡطََٰ  1. .ٱلشَّيۡطََٰ

2 

ُ وحَْدَهُ إلَِّا  إِلََ لَّا   أشَْهَدُ أنَْ  دًا عَبدُْهُ وَرسَُوْلُُ.  لََّ  اللَّا يكَ لَُ وَأشَْهَدُ أنَا مُُمَا شََِ
دٍ وَ عََلَ  الَلاهُما صَلِّ وسََلِّمْ      .أجََْْعِيَْ  لِِ وَأصَْحَابهِءَا  عََلَ سَيِّدِناَ مُُمَا

3 

ا بَعْدُ، فَيَآ ! أوُصِْيكُمْ وَإِياايَ بتَِقْوَى الِله فَقَدْ  أَ   أمَا َ هَا المُْسْلِمُونَ! اِتاقُواْ اللَّا يُّ
 فَازَ المُْتاقُونَ.  
ُ تَعَالَ  هَا  :قاَلَ اللَّا يُّ

َ
َينَ ٱ  يََٰأ ح    لَّه ح ٱ ءَامَنُوا َ ٱ  تهقُوا  وَ   ۦحَقه تُقَاتهََ   لِلّه

َ
تَمُوتُنه    ل

 إَ 
َ

سۡلمَُونَ  ل نتُم مُّ
َ
 ١٠٢وَأ

4 

  

Saya menyeru agar kita bersama-sama meningkatkan ketaqwaan kita 

kepada Allah SWT dengan melaksanakan segala perintah dan meninggalkan 

segala perkara yang dilarang-Nya. Semoga kita semua diberikan kebahagiaan 

dan kejayaan di dunia dan di akhirat. Para jemaah diingatkan supaya jangan 

berbual-bual dan bermain dengan telefon bimbit ketika khutbah disampaikan. 

 

5 

 

Pada hari yang mulia ini mimbar akan membicarakan khutbah bertajuk 

“MULIANYA UMAT DENGAN ADAB”. 

 

6 

 

 

 

 

 

 

 

 
1
 Al-Isra’: 53. 

Hari ini kita hidup dalam zaman yang aneh. Ilmu berada di hujung jari, tetapi 

adab semakin jauh. Ramai yang petah berhujah tentang hukum dan dalil, tetapi 

kasar dalam tuturnya, menghina dalam bicaranya. Ramai yang lantang bercakap 

tentang kebenaran, namun gagal menzahirkan akhlak orang yang beriman. 

Begitulah apabila ilmu dipisahkan daripada adab, lahirlah generasi yang mungkin 

tahu banyak perkara tetapi tidak tahu cara beradab dengan manusia, bahkan 

dengan Allah SWT. 

 

7 

 

Kerana itu, Allah SWT mengingatkan kita dalam Surah al-Isra’ ayat 53 yang 

bermaksud: 

 
“Dan katakanlah (wahai Muhammad) kepada hamba-Ku (yang beriman),” 

Hendaklah mereka mengucapkan perkataan yang lebih baik (kepada orang yang 

menentang kebenaran). Sesungguhnya syaitan itu menimbulkan perselisihan dalam 

kalangan mereka (yang beriman dan yang menentang). Sesungguhnya syaitan itu 

musuh yang nyata bagi manusia.” 

 

8 

 

Tuan-tuan, lihatlah bagaimana Allah SWT mendidik kita dengan kalam yang 

begitu halus, tetapi tegas. Allah SWT tidak memerintahkan kita sekadar bercakap, 

tetapi cakaplah dengan perkataan yang paling baik. Kerana kata-kata boleh menjadi 

ubat, dan boleh juga menjadi racun. Lidah yang tidak dijaga boleh memutuskan 

silaturahim dan ukhuwah sesama umat Islam. 

 

9 

Perbezaan dan perselisihan pandangan adalah lumrah, bahkan fitrah 

manusiawi yang tidak dapat dielakkan, sebagaimana firman Allah SWT dalam Surah 

Hud ayat 118-119 yang bermaksud:  

 
“Dan kalaulah Tuhanmu (wahai Muhammad) menghendakinya, tentu Dia 

menjadikan semua manusia ini umat yang satu (namun tidak berbuat demikian) dan 

disebabkan itulah mereka terus-menerus berselisih faham. Kecuali orang yang 

dikurniakan rahmat oleh Tuhanmu (mereka bersatu dalam rahmat Allah) dan untuk 

(perselisihan dan rahmat) itulah Allah mencipta manusia. Dengan itu, sempurnalah 

janji Tuhanmu, dan Aku pasti akan memenuhkan neraka Jahanam dengan jin dan 

manusia (yang berdosa)”. 

 

10 

 

Dalam ayat ini, Allah SWT menyatakan bahawa jika Dia kehendaki, sudah 

tentu boleh sahaja dijadikan umat manusia itu umat yang satu, tidak ada perbezaan 

antara mereka. Namun, Allah SWT tidak menghendaki sebegitu kerana sebenarnya 

wujud hikmah di sebalik perbezaan dan perselisihan antara umat manusia.  

 

11 

 

Hadis yang diriwayatkan daripada Sa’ad bin Abi Waqqas Radiallahuanhu 

bahawa Rasulullah SAW bersabda yang bermaksud: 

 
“Aku telah memohon kepada Tuhanku tiga perkara. Maka Dia 

memperkenankan untukku dua daripadanya, dan menolak satu. Aku memohon 

kepada Tuhanku agar Dia tidak membinasakan umatku dengan kemarau panjang 

(kelaparan), lalu Dia memperkenankannya untukku. Aku juga memohon agar Dia 

tidak membinasakan umatku dengan tenggelam (banjir besar), lalu Dia 

memperkenankannya untukku. Dan aku memohon agar Dia tidak menjadikan 

permusuhan dan pertumpahan darah berlaku sesama mereka, maka Dia tidak 

memperkenankannya untukku.” 

 
(Riwayat Muslim). 

12 

Menurut para ulama hadis, hikmah di sebalik tidak diperkenankan doa Nabi SAW 

agar umat ini tidak berselisih ialah kerana Allah SWT mahu menguji hamba-Nya. 

Bagaimana mereka menguruskan perbezaan yang pasti wujud. 

 

13 

 

Perbezaan adalah satu rahmat apabila diiringi dengan ilmu dan adab. Tapi jika ia 

lahir daripada sikap amarah dan sangka buruk, akhirnya yang tinggal hanyalah 

perpecahan dan kebencian. Sebab itu kita diajar untuk bersangka baik terhadap 

saudara seagama kita. Jangan cepat bersangka buruk dan menimbulkan kebencian 

di khalayak ramai. 

 

14 

 

 Ingatlah, sangka buruk ini pintu kepada permusuhan yang tidak 

berkesudahan. Inilah penyakit yang sedang merosakkan hubungan sesama kita. 

Sedangkan orang yang beriman, apabila berlaku salah faham, dia akan mencari 

alasan untuk memaafkan, bukan alasan untuk membenci. 

 

15 

 

Di samping itu juga, Islam sangat menekankan adab dalam berbeza pandangan, 

berlapang dada walaupun berhadapan dengan pendapat yang tidak sama. Kita 

jangan cepat menghukum dan jangan taksub dengan pandangan sendiri. Kerana 

yang lebih penting daripada menang hujah, ialah menjaga hati dan persaudaraan 

sesama Muslim. 

 

16 

Lihatlah bagaimana tawaduknya Imam al-Syafie, seorang tokoh mazhab yang 

ilmunya diiktiraf seluruh dunia Islam, namun masih berkata dengan rendah diri:  

 
“Aku tidak pernah berdebat dengan seseorang pun melainkan aku suka jika 

dia memperoleh kebenaran (bukan kesalahan). Dan tidak ada ilmu yang ada dalam 

hatiku melainkan aku ingin agar semua orang juga memilikinya, tanpa perlu 

dinisbahkan kepadaku.” 

 
 

17 

 

Beginilah adab seorang ulama sejati. Walaupun luas ilmunya, beliau tidak menutup 

ruang perbezaan. Dalam hal yang kita tidak sepakat, jangan cepat menolak apatah 

lagi memperlekeh. Kadang-kadang pandangan yang berbeza itu bukan untuk 

memecah belahkan, tapi untuk meluaskan kefahaman dan mendidik hati agar lebih 

tenang dan berlapang dada. 

 

18 

 

Rasulullah SAW sendiri menunjukkan adab yang tinggi dalam berbeza 

pandangan. Baginda SAW tidak pernah menyalahkan sahabat hanya kerana 

mereka memahami suatu arahan dengan cara yang berbeza.  

 
Dalam peristiwa di Bani Quraizah, diriwayatkan daripada Ibnu Umar 

Radiallahuanhuma, bahawa Rasulullah SAW bersabda yang bermaksud: 

 
“Janganlah seseorang di antara kamu solat Asar melainkan di Bani 

Quraizah”. Di pertengahan jalan, sebahagian sahabat menyedari waktu Asar telah 

masuk. Sebahagian mereka berkata, “Kita tidak akan solat sehingga sampai ke 

sana,” dan sebahagian lagi berkata, “Bahkan kita solat sekarang, kerana Baginda 

SAW tidak bermaksud sedemikian.” Apabila perkara itu disampaikan kepada Nabi 

SAW, Baginda tidak menyalahkan seorang pun daripada mereka.” 

 
(Riwayat al-Bukhari). 

 

19 

Peristiwa ini mengajar kita bahawa perbezaan kefahaman tidak semestinya 

membawa kepada perpecahan jika diurus dengan adab dan sikap berlapang dada. 

Kerana Islam bukan sahaja menuntut kesepakatan, malah meraikan perbezaan 

dengan penuh hikmah. Maka, dalam kita berbeza, rajin-rajinlah berjumpa mata ke 

mata, duduklah berbincang, dan carilah titik persamaan. Bukan dengan sindiran atau 

perbalahan di ruang maya media sosial. 

 

20 

 

Raikanlah akhlak dan adab-adabnya supaya ia tidak membawa kepada 

perkara lebih buruk seperti permusuhan, perbalahan, kata-mengata, menghasut, 

sehinggalah kepada pembunuhan. Wal’iyazubillah.  

 

21 

 

Rasulullah SAW sendiri bukanlah orang yang berkata keji atau kasar, bahkan 

terdapat hadis yang diriwayatkan daripada Abdullah bin Amr Radiallahuanhuma, 

beliau berkata: 

 

يَ  
َ
مْ إِل

ُ
ك ِ

حَب 
َ
الَ: إِنَ مِنْ أ

َ
ا، وَق

ً
ش ِ

 مُتَفَح 
َ

ا وَل
ً

احِش
َ
نْ ف

ُ
مْ يَك

َ
إِنَ رَسُولَ اِلله صلى الله عليه وسلم ل

ا 
ً
ق

َ
لَ

ْ
خ

َ
مْ أ

ُ
حْسَنَك

َ
 .أ

 

22 

 

“Sesungguhnya Rasulullah SAW bukanlah seorang yang berkata keji dan 

bukan pula orang yang melakukan perkara keji. Lalu bersabda Rasulullah SAW: 

“Sesungguhnya orang yang paling aku cintai di antara kamu ialah yang paling baik 

akhlaknya.” 

 
(Riwayat al-Bukhari). 

Oleh itu, amat malang jika umat Islam hari ini hanya sibuk memberi perhatian 

kepada perbezaan pandangan yang hanya akan membawa kepada kerugian. Apa 

yang lebih penting, carilah titik-titik persamaan ke arah memajukan umat Islam 

dalam segenap aspek, supaya umat ini tetap kuat dan disegani. Jangan biarkan 

perbezaan pandangan memecah belahkan saf, sedang musuh bergembira melihat 

kita berpecah. 

 

24 

 

Ketahuilah bahawa kesatuan hakiki hanya akan tercapai apabila kita berserah 

diri sepenuhnya kepada Allah SWT, menjaga adab dan akhlak serta menjauhi 

segala bentuk penyelewengan dan perbuatan yang bertentangan dengan Islam. 

Hanya dengan cara ini, kita mampu menikmati keharmonian dalam berdepan 

perbezaan.  

 

25 

 

Mengakhiri khutbah pada hari ini marilah kita mengambil pengajaran yang 

boleh dijadikan pedoman dalam kehidupan kita, iaitu: 

 
1. Umat Islam hendaklah menyedari bahawa kemuliaan bukan sahaja 

terletak pada banyaknya ilmu atau tingginya kedudukan, tetapi juga pada adab dan 

akhlak yang lahir daripada keimanan kepada Allah SWT. 

2. Umat Islam hendaklah sentiasa mendahulukan persaudaraan 

berbanding perbezaan, serta menjadikan adab sebagai tunjang dalam menegakkan 

kebenaran dan menyebarkan dakwah. 

3. Umat Islam hendaklah mencontohi akhlak Rasulullah SAW, yang 

beradab dalam menegur dan penuh hikmah dalam berinteraksi. 

 

 

26 

يحطَانَ الرهجَيمَ  َ مَنَ الشه عُوذُ باَلِلّه
َ
 أ

ح   وا ا غَليَظَ ٱلۡقَلۡبَ لََنفَضُّ َ لَِتَ لهَُمۡۖۡ وَلوَۡ كُنتَ فَظًّ َنَ ٱلِلّه فبَمََا رحََۡۡةٖ م 
مۡرَِۖ فإَذََا  

َ
مَنۡ حَوۡلكََۖۡ فَٱعۡفُ عَنۡهُمۡ وَٱسۡتَغۡفَرۡ لهَُمۡ وشََاورَهُۡمۡ فَِ ٱلۡۡ

 َ َ َ يُُبَُّ ٱلمُۡتَوَك  َُۚ إنَه ٱلِلّه ۡ عََلَ ٱلِلّه  .يَ عَزَمۡتَ فَتَوَكَّه

 

27 

 

“Maka dengan sebab rahmat (yang melimpah ruah) daripada Allah 

(kepadamu wahai Muhammad), kamu bersikap lemah lembut terhadap mereka 

(sahabat-sahabat dan pengikutmu). Dan sekiranya kamu bersikap kasar lagi keras 

hati, tentulah mereka menjauhkan diri dari sekelilingmu. Oleh itu, maafkanlah 

mereka (mengenai kesalahan yang dilakukan oleh mereka terhadapmu) dan 

mohonkanlah keampunan bagi mereka serta bermesyuaratlah dengan mereka 

dalam apa-apa urusan (peperangan dan soal keduniaan). Kemudian, apabila kamu 

telah berazam, maka bertawakallah kepada Allah. Maka sesungguhnya Allah 

mengasihi orang yang bertawakal kepada-Nya .” 

 

(Surah Ali Imran :159). 

 

28 

وَإِيااكُمْ بمَِا فِيهِْ مِنَ  باَركََ الُله لِِْ وَلكَُمْ فِِ القُْرْآنِ العَْظِيمِْ، وَنَفَعَنِِْ  
مِيعُْ   السا هُوَ  إِناهُ  تلِاوَتهَُ،  وَمِنكُْمْ   ْ مِنِِّ وَتَقَبالَ  الْْكَِيمِْ  كْرِ  وَالذِّ الآياَتِ 

 العَْلِيمُْ. 
29 

المُْسْلِمِيَْ   وَلسَِآئرِِ  وَلكَُمْ  لِِْ  العَْظِيمَْ  الَله  سْتغَْفِرُ 
َ
وَأ هَذَا  قوَْلِِْ  قوُلُ 

َ
أ

 30 وَالمُْسْلِمَاتِ، فاَسْتَغْفِرُوهُْ إِناهُ هُوَ الغَْفُوْرُ الراحِيمُْ 

KHUTBAH KEDUA  

 
 

1 

ِ  لـْحَمْدُ ٱ ي  ٱ لِلَّا ِ نزَلَ  لذا
َ
يعَةَ ٱ أ ِ ِّلنااسِ   هُدًى لشَّا    وَرحََْْةً، ل

عَبدُْهُ   دًا  مُُمَا نا 
َ
أ شْهَدُ 

َ
وَأ لَُ،  يْكَ  شََِ لََّ  وحَْدَهُ  الُله  إلَِّا  إِلََ   

لَّا نْ 
َ
أ شْهَدُ 

َ
أ

 وَرسَُوْلُُ. 

2 

آلِِ   وعَََلَ  دٍ  مُُمَا سَيِّدِناَ  عََلَ  وَبَاركِْ  وسََلِّمْ  صَلِّ  اللاهُما  وَمَنْ  وَ .  صْحَابِهِ 
َ
أ

ينِْ.   تبَِعَهُمْ بإِِحْسَانٍ إلَِ يوَْمِ الدِّ

3 

وصِيكُمْ وَإِياايَ بتِقَْوَى الِله فَقَدْ  فاَزَ   
ُ
َ أ ا بَعْدُ، فَياَ عِباَدَ الِله اِتاقُواْ اللَّا ما

َ
أ

 المُْتاقُوْنَ. 

4 

َٰٓئكََتَهُ ٱإنَه   وَمَلَ  َ ُۚ ٱيصَُلُّونَ عََلَ     ۥلِلّه َ هَا    لِهبَ  يُّ
َ
َٰٓأ عَليَۡ ٱيَ ح  ح صَلُّوا ءَامَنُوا َينَ  هَ  لَّه

ح تسَۡ   2  . ليَمًاوسََل مَُوا

جَْْعِيَْ  5
َ
صْحَابهِِ أ

َ
دٍ وعَََلَ آلِِ وَأ  .اللاهُما صَلِّ وسََلِّمْ عََلَ سَيِّدِناَ مُُمَا

6 

   اللاهُما اغْفِرْ للِمُْسْلِمِيَْ وَالمُْسْلِمَاتِ وَالمُْؤْمِنِيَْ وَالمُْؤْمِناَتِ 
َ
مِنهُْمْ    حْياَءِ الْ

مْوَاتِ 
َ
رحَْمَ وَال

َ
احِِْيَ ٱ، برِحََْْتِكَ ياَ أ  .لرا

7 

عِزا   للاهُما ٱ
َ
ذِلا   لمُْسْلِمِيَ،ٱوَ   لْْسِْلَامَ ٱ  أ

َ
ْكَ ٱ   وَأ كِيَ، ٱوَ   لشَِّّ رْ   لمُْشَِّْ عْدَاءَ   ودََمِّ

َ
 أ

ينِ،ٱ  .لمُْسْلِمِيَ ٱ بلَِادِ  وسََائرَِ  مُطْمَئِنًّا آمِناً لَْْلََ ٱ هََٰذَا جْعَلْ ٱوَ  لدِّ
 

 

 

 

 

 
2 Al-Ahzab: 56. 

8 

ةَ   وَفِّقْ   للاهُما ٱ ئمِا
َ
مُوْرهِِمْ   وَوُلََّةَ   المُْسْلِمِيَْ   أ

ُ
يعَْ   أ فِيهِ  المُسْلِمِيَْ    وجََِْ لمَِا 

 لعِْباَدِ. ٱوَ  لِْْلَادِ ٱصَلَاحُ 

9 

سْمَآئكَِ  
َ
لكَُ بأِ

َ
، وَنسَْأ مِيِْ

َ
لُ إِلََكَْ بنِبَِيِّكَ ال لكَُ وَنَتوَسَا

َ
الَلاهُما إِناا نسَْأ

فْظِ   باانِياةِ، وَبِِِ نْ تََفَْظَ بعَِيِْ عِناَيتَِكَ الرا
َ
الْْسُْنََ، وصَِفَاتكَِ العُْظْمََ، أ

مَدَانِياةِ،  وِقاَيتَِكَ الصا

10 

مِ، سُلطَْان سلا  وجَلَالةََ مَلِكِناَ المُْعَظا
ُ
ين شَََفُ  سُلطَْان ر،ڠ   ادريس الدِّ

ين صَلَاحُ  سُلطَْان المرحوم ابن الْاج شاه . الْاج شاه العزيز عبد الدِّ
دِمِ  الَلاهُما 

َ
 وَالتاوْفِيقَْ،  وَالهِْدَايةََ  العَْوْنَ  أ

11 

لوَِلِِِّ عَهْدِ سلا لَامَةَ مِنكَْ،  ةَ وَالسا حا ووَالصِّ
ُ
مِير  كو ڠت   ر،ڠ

َ
 اِبنِْ   شَاه  أ

لطَْان ين  شَََفُ   السُّ مْنٍ   فِِْ   الْاج،  شاه  ادريس  الدِّ
َ
  وعَََفِيَةٍ   وصََلَاحٍ   أ

 الْْلَالِ وَالِْكْرَامِ. ياَ ذَا مِكَ وَكَرَ  بمَِنِّكَ 

12 

وَبلِّغْ   وَالِْْلادَِ،  عِياةِ  وَالرا فِيَْ  للِمُْوَظا مُصْلِحَيِْ  عُمْرَهُمَا  طِلْ 
َ
أ الَلاهُما 

 مَقَاصِدَهُمَا لِطَرِيقِ الهُْدَى وَالراشَادِ.

13 

 

Sunnah Wal Jamaah yang berada di atas jalan Nabi Muhammad SAW dan 

para sahabat Radiallahuanhum. Jauhkanlah kami daripada segala bentuk rasuah 

dan salah guna kuasa, begitu juga kesesatan, syirik dan khurafat, serta lindungilah 

kami daripada fitnah yang boleh menggugat kesatuan dan perpaduan umat Islam. 

Ya Allah! Kurniakanlah keamanan dan kemakmuran kepada negara dan 

negeri kami. Peliharalah kami daripada segala bentuk bala bencana, fitnah dan 

musibah. Anugerahkanlah kepada kami para pemimpin yang berintegriti, tegas dan 

berani menegakkan kebenaran berlandaskan syariat-Mu. 

 

15 

Ya Allah! Engkau bantulah saudara-saudara kami di Palestin yang sedang 

bertarung dengan kelaparan, kekurangan bekalan air bersih, tekanan kehidupan dan 

masalah kesihatan yang sangat kritikal.  

 

16 

هَبۡ  زۡ   مَنۡ   لَِاَ  رَبهنَا 
َ
َٰتنََا   وََٰجَنَاأ يَه ةَ   وَذُر  عۡ   قُره

َ
  مُتهقَيَ للَۡ   نَاعَلۡ جۡ ٱ وَ   يُٖ أ

نۡ ٱرَبهنَآ ءَاتنََا فَِ  . إمََامًا   عَذَابَ   وَقنََا  حَسَنَة    خَرَةَ لۡأٓٱ  وَفَ   حَسَنَة    يَالدُّ
 3. لِهارَ ٱ

17 

 َ َ ٱإنَه    ،عَبَادَ الِلّه    لِلّه
ۡ
َ   مُرُ يأَ  ٱب

 هََٰ وَيَنۡ   بََٰ قُرۡ لۡ ٱ  ذيَ  وَإِيتَايٓ    سََٰنَ حۡ لَۡ ٱوَ   لَ عَدۡ لۡ
ۡ ٱوَ  شَاءَٓ فَحۡ لۡ ٱعَنَ  ي لَۡ ٱوَ  مُنكَرَ ل رُونَ  لعََلهكُمۡ  يعََظُكُمۡ  غَۡ    4. تذََكه

 

21 

كُرُوحهُ عََلَ نعََمَهَ يزَدَحكُمح  كُرحكُمح وَاشح ح الَِلّ الحعَظَيحمَ يذَح لوُحهُ    ،فاَذحكُرُوا
َ
أ وَاسح

نَعُونَ  ُ يَعحلَمُ مَا تصَح بََُ وَالِلّه كح
َ
رُ الِلَّ أ لهََ يُعحطَكُمح وَلَََّكح  . مَنح فضَح

 
 

 
3 Al-Baqarah: 201. 
4 Al-Nahl: 90. 


